
name aan hulle verstrek voor die sessies. Ook gedurende die sessies word daar 

gepoog om kliente so gemaklik as moontlik te laat voel. Daar word selfs vir 

kliente skryf goed aangebied sodat hulle aantekeninge kan maak terwyl hulle na 

die reflekteringspangesprek luister. White (1995:71) maak gebruik van 'n stelsel 

waar die spanlede hulself voorstel net voor hulle reflekteer oor 'n saak. Die 

respondente het egter nie hieroor gerespondeer nie, moontlik omdat die situasie 

vir hulle as gevolg van bogenoemde werkwyse so gemaklik was dat dit nie vir 

hulle 'n belangrike kwessie was nie. Hulle het wel gepraat oor die blaaibord 

waarop die terapeut aantekeninge maak van alles wat gebeur tydens die 

terapiesessie. Amper al die respondente was dit eens dat die blaaibord 'n 

belangrike deel van die terapie vorm. Net een het gese dat dit vir haar soms lastig 

was as die terapeut skryf terwyl sy praat. Maar sy het voortgegaan en gese dat die 

skryfbord tog sy doel het en dat dit moontlik vir ander mense glad nie sal pla nie. 

Die kliente het rapporteer dat die ontspanne atmosfeer gehelp het om hulle gou te 

laat ontspan. Die atmosfeer is bewerkstellig deur gesamentlik tee te drink en 'n 

informele aanvang van die terapie in die terapielokaal, asook die huislike 

omgewing geskep deur die meublement met sy voorhuiseffek. Dit wil voorkom of 

die terapeutiese omgewing wat by die ITO geskep word uniek is en dat die 

terapeutiese omgewing'n faktor is wat verdere navorsing regverdig, omdat dit nog 

nie voorheen aandag gekry het nie. Ek as navorser, wat self deel was van sulke 

reflekteringspanterapiesessies by die ITO, is dit eens met die kliente, want selfs 

die terapeute en reflekteringspanlede beleef die kalmerende eff ek van hierdie 

omgewing. 

Uit die reflektering van die respondente blyk dit dat daar selfs 'n mate van 

opgewondenheid vir die gebruik van reflekteringspanterapie is. 'Dit is 'n ideale, 

volledige, lekker ervaring' soos die kliente dit beskryf. Wat behels die ervaring? 

5.3.2 Die meervoudigheid van die kliente se verhaal en die meervoudigheid van die 

terapeutiese prosedure 

Die kliente het rapporteer dat die verskeidenheid wat deur die 

reflekteringspanlede in die situasie ingebring is, verrassend en verrykend was. 

Hierdie bevinding word deur byna al die ander navorsing ondersteun (Jenkins 

1996:234; Smith et al 1995a:50). Die terapeutiese waarde wat hierdie verskeiden

heid verteenwoordig kan kortliks verklaar word. In narratiewe terapie word 

aanvaar dat elke verhaal 'n meervoudigheid van vertelling het (White 

1995:15,27). Daar is altyd altematiewe verhale wat deur die klient ontdek kan 

word. Die reflekteringspanlede gee gevolglik hulle onderskeie terugvoer - almal 

vertel die verhaal anders, wat kliente laat besef dat daar ander maniere is om hulle 

verhale te 'storie'. 

Die kliente druk die effek as volg uit: 'Dit is duidelik dat elkeen goed en met ems 

geluister het, dit was egter verrassend om te sien hoeveel verskillende menings 

daar was. ' ... In hierdie verskeidenheid was goed wat 'n bietjie vreemd 

voorgekom het, maar dit laat 'n mens dink.' Die terapeutiese proses waar 

reflekteringspanlede ander reflekteringspanlede vrae vra oor hulle onderskeie 

reflekterings wat sodoende resoneer met die kliente se verhaal dra by tot die 

verskeidenheid van vertellings (White 1995:71). White (1997:99) noem die proses 

'decentred sharing'. 

Sodoende skep reflekteringspanterapie vir kliente 'n geleentheid om op 

altematiewe vertellings van hulle eie verhaal te reageer. 'n Gespreksforum word 

geskep waar kliente hulle verhale ryker kan beskryf. In die ryker beskrywing 

beleef kliente helder momente of sterpunte wat hydra tot 'n dekonstruksie van die 

dominante verhaal en plek maak vir altematiewe verhale (White 1995:94). 

5.3.3 Waarde van die luistergeleentheid vir die kliente, onderbreking van dialoog 

tussen kliente en reftekteringspan 

Ekstemalisering is 'n belangrike aspek in narratiewe terapie, want dit is 'n 

veranderingsfaktor in die klient se verhaal (White en Epston 1990:38). Kliente 

rapporteer dat die reflekteringspan, in die reflekteringspanterapie, hulle na hulle 

eie probleem laat kyk as buitestaanders. So gebruik navorsers die 'fly on the wall' 

metaf oor om die belewenis van die klient te beskryf. Hierdie belewenis word 

hoofsaaklik bewerkstellig deur die toepassing van die metodologie waarvolgens 

die klient nie aan die reflekteringspan se terugvoer mag deelneem nie (Morgan 

2000:122; Smith et al 1995b:73; White 2000:64). 

Volgens die kliente skep dit vir hulle 'n veilige ruimte waar hulle na die probleem 

kan kyk terwyl hulle daarvan gedistansieer is. Die kliente rapporteer verder dat 

hulle baie geborge voel terwyl die groepsbespreking aan die gang is. Die 

bespreking tussen die reflekteringspanslede, wat aan die begin vir baie kliente die 

mees bedreigende scenario was, het daarenteen later vir kliente die meeste 

gemoedsrus gegee. Hierdie bevinding word ook deur Young et al (1997:33) 

onderstreep: 'They stated that they had experienced the process as being much 

more positive and relaxed than they had expected'. Soos die kliente self se, Hulle 

'het soms gevoel hulle [die spanlede] moet meer kere praat, veral as die terapie 

eers gevorder het.' 

Kliente se egter ook dat dit belangrik is dat hulle in die deel van die terapie nie 

aan die gesprek moet/mag deelneem nie, aangesien die geleentheid om te luister 

reflektiewe aksie stimuleer wat help om die probleem anders te beskou (Smith et 

al 1995b:73). Soos die kliente dit stel: 'Jy word die terapeut. Jy word "gedwing" 

om na ander te luister asof hulle jou probleem het en jy soos 'n terapeut moet 

luister. Dit skep die "afstand" om objektief te wees.' 

Moran et al (1995:45) kry die volgende respons by een van hulle kliente: ' .. .it 

helps a lot ... [it] didn't seem like you were talking about me ... like they were 

reading my mind.' Hulle gaan voort en se dat die reflekterende span daarin slaag 

om dinge op 'n ander manier voor te hou, wat na my mening in lyn is met 

teoretiese praktyk. Moran et al (1995:45) se verder dat die span help met die 

ekstemalisering van 'n klient se probleem. Ek stem saam en wil byvoeg dat die 

luistergeleentheid 'n katalisator van ekstemalisering is. In die voorwoord tot 

Andersen (1991:xi) beklemtoon Hoffman die belangrikheid van die span se 

onderlinge gesprek waar 'n klient nie direk aangespreek word nie. Sy meen dit 

help kliente om beter te hoor. Dit is ook gedurende hierdie fase waar kliente hulle 

probleme buite hulle self beleef, soos Smith (in Smith, et al 1994:283) beaam. Die 

luistersessie dra dus by tot die ekstemalisering van die probleem, asook tot beter 

begrip van die probleem. 

Die een respondent wat negatief reageer bet op die reflekteringspanterapie het nie 

in die reflekteringspanterugvoer buite die reflekteringspangesprek gebly nie. Daar 

was dus geen onderbreking van die dialoog tussen die reflekteringspan en klient 

soos White (2000:64) voorstel nie. Die klient se: 'Ons bet soms sommer so onder 

mekaar gesels, ek met hulle en dan weer met die terapeut.' Omdat hy deelgeneem 

bet aan die gesprek kon hy horn nie distansieer van sy probleem nie, en gevolglik 

het ekstemalisering nie plaasgevind nie. Daarom bet die terapie in die geval nie 

die verwagte resultate bereik nie. Hierdie bevinding het nog nie in ander studies 

op die voorgrond getree nie. Aangesien daar slegs een van die voorvalle was in 

die huidige studie kan dit 'n unieke geval wees wat homself nie weer sal voordoen 

nie. Tog kan latere studies hierdie bevinding bevestig en dit dan 'n meer 

dominante plek in die terapeutiese verhaal inneem. 

5.3.4 Die belangrikheid van 'n gevoel van ondersteuning 

Die kliente rapporteer ook dat die reflekteringspan hulle in meer as een opsig 

ondersteun bet. As die reflekteringspan besig was om te luister en aantekeninge te 

maak van dit wat gese word, beleef kliente dit as ware betrokkenheid. Die kliente 

se 'mens kan nie notas skryf as jy nie rerig luister nie'. Verder rapporteer kliente 

dat die terugvoergesprek waar kliente net sit en luister, hulle geborge laat voel 

bet, maar ook laat voel bet dat die reflekteringspan 'daar is om hulle te help'. Die 

) 

grootte van die reflekteringspan bevorder ook hierdie gevoel. Soos die kliente se: 

'Groter span, groter ondersteuning en groter empatie.' Hierdie bevindings stem 

ooreen met Smith et al (1994:282) se kommentaar dat kliente se hulle hoor hulle 

probleem anders deur die ondersteuning en insette van die onderskeie 

reflekteringspanlede. 

'n Ander tipe ondersteuningsmeganisme wat deur kliente uitgelig word, is die 

meelewing van die reflekteringspan wanneer hulle na die onderhoud tussen 

kliente en die terapeut luister. Die reflekteringspan se meelewing manifesteer in 

'n lag of 'n geluid wat vir die klient 'n teken van aktiewe betrokkenheid is. 

Hierdie minimale tekens van betrokkenheid wat deur die kliente uitgelig word 

toon hoe belangrik die reflekteringspanaktiwiteit vir kliente is. Dit wys ook 

daarop dat kliente tydens die onderhoud ook waarnemings maak van die 

reflekteringspan en dat hulle op grond van hierdie waarnemings hulle e1e 

gevolgtrekkings maak van die terapiesituasie. Reflekteringspanlede word deur 

hierdie bevinding gemaan om ten alle tye 'n luisterspan te wees in die ware sin 

van die woord. 'n Reflekteringspanlid kan so maklik dink daar is antler lede wat 

die werk kan doen. 

5.3.5 Die belangrikheid van 'n konstante getal reflekteringspanlede vir kliente 

• 
Kliente beklemtoon dat dit vir hulle steurend was as daar van die 

reflekteringspanlede afwesig was. Hulle stel egter nie 'n vaste aantal lede voor 

wat in alle reflekteringspanne moet wees nie, maar voel wel dat die aantal lede in 

die reflekteringspan konstant moet bly vir 'n spesifieke stel terapiesessies. Die 

belangrikheid van 'n konstante aantal reflekteringspanlede is nog nie voorheen 



102 

deur enige navorsing gerapporteer nie. In die lig van die feit dat verskeie kliente 

laat blyk het dat dieselfde terapeut nie noodwendig by al die sessies die terapeut 

hoef te wees nie, wil dit voorkom asof daar 'n sterker band tussen die klient en die 

reflekteringspan gevorm word as tussen die klient en die terapeut. Daar word 

minder van 'n verlies aan ondersteuning as terapeute uitruil ondervind as wat daar 

ondervind word as een lid van die reflekteringspan nie opdaag nie. In die geval 

waar 'n spesifieke lid nie aan 'n sekere sessie kan deelneem nie, moet kliente 

breedvoerig daaroor ingelig word. Dit gaan nie bloot oor die getal lede in 'n 

reflekteringspan nie, maar oor die verhouding wat daar tussen die reflekteringspan 

en die klient ontstaan. Die kliente druk dit so uit: 'Die span voel soos 'n nuwe 

familie watjy bykry.' 

5.3.6 Die binding van die reflekteringspan met kliente 

Kliente se dat hulle met verloop van tyd in die terapiesessie al hoe meer met 

reflekteringspanlede identifiseer het, ook die waarmee hulle aan die begin nie kon 

identifiseer nie. Daar word oor die algemeen op so 'n lukraak manier van 

spanterapie gebruik gemaak dat hierdie gerapporteerde verhouding nie in antler 

terapiesituasies nagespeur kon word nie. Daarom is daar ook geen melding van 

die bevinding in antler navorsing nie. Sover ek kon vasstel, word spanterapie 

I 

gewoonlik net as 'n hulpmiddel en nie as 'n terapeutiese metode gebruik nie. By 

die ITO word reflekteringspanterapie toegepas, wat beteken dat die kliente by 

elke sessie saam met die reflekteringspan in terapie is. Dus kan daar 'n 

verhouding tussen die reflekteringspan en die kliente ontstaan wat meewerk om 

kliente se eie bewuswording te stimuleer, en sodoende kan kliente hulle verhaal 

'anders' oorvertel (White 1995:178-179). Soos die kliente se verhaal verander, 

sien hulle dat die reflekteringspan se gesindheid ook verander, die kliente se dat 

die spanlede (my beklemtoning) 'my gesien [het] vir wie ek werklik is'. 

5.3. 7 Die invloed van die geslag van die reflekteringspanlede en die terapeut 

Die kliente het rapporteer dat die geslag van die terapeut nie werklik belangrik is 

nie. Selfs in retrospeksie het die kliente gese dat die terapeut eintlik net 'n 

gespreksleier is. Die reflekteringspan was vir die kliente van groter belang. Hulle 

het sover gegaan om te se dat 'die span kan maar om die beurt as terapeut optree. 

Dit gaan oor hulle vaardighede en nie die geslag van die terapeut nie.' Al wat van 

belang was vir kliente in hulle verwagting van die terapeut is dat die terapeut 

vaardig moet wees om die gesprek te lei. Hierdie bevinding is ook nie voorheen 

deur ander navorsing uitgelig nie. 

Daarenteen het die reflektering oor die geslagsamestelling van die 

reflekteringspan nie eenvormige reaksie ontlok nie. Die meeste kliente het 

aanvanklik gese dat geslagssamestelling nie eintlik saak maak nie en hierdie 

bevinding stem ook ooreen met Smith et al (l 995a:60) se siening. In retrospeksie 

het sommige kliente van mening verander. Hulle het toe rapporteer dat die 

reflekteringspan tog uit beide geslagte moet bestaan, omdat dit vir kliente beter 

begrip bring van hulle probleem as hulle die reaksie van albei geslagte daarop kan 

waarneem. Smith het ook rapporteer dat kliente gevoel het dat die terugvoer meer 

gebalanseerd is wanneer albei geslagte teenwoordig is (Smith et al 1994:282). 

5.3.8 Kennis/magswanbalans 

Die magswanbalans wat daar tussen die kliente en die terapeut en/of die 

reflekteringspan bestaan was nog altyd 'n probleem. 'n Belangrike wending met 

reflekteringspanterapie is dat die klient nie die reflekteringspan beleef as 'n groep 

'eksperts' nie, maar 'as gewone mense' wat deel in hulle probleem. Die klient 

word deur die werkswyse bemagtig. Smith is dit hieroor eens in sy bevindings 

·(Smith et al l 995a:62). Die opheffing van die magswanbalans word bewerkstellig 

deur geen raad of evaluasies van die situasie in die terugvoer te gee nie. Daar 

word slegs 'n gespreksruimte geskep waarbinne kliente hulle verhale vertel en 

hervertel. In die hervertellings tree die verandering in wat tot herstel van die klient 

bydra (Anderson & Goolishian 1992:5). 

Daar was tog een geval waar die klient nie na behore ingelig is voor 

reflekteringspanterapie nie. Alhoewel hierdie respondent gese het dat hy nie 

gedwing gevoel het om aan reflekteringspanterapie deel te neem nie, wil dit tog 

voorkom of die magswanbalans wat ontstaan tussen die wat kennis gehad het (die 

terapeute) en die sonder kennis (die klient) tog bier 'n rol gespeel bet (White 

1995:99,70-71; White 1997:120-122), veral in die lig daarvan dat die klient 

aangedui het dat hy in die toekoms eerder aan een tot een terapie wil deelneem. 

5.3.9 Etiese kwessies 

Een van die aspekte wat ook belangrik was vir die pastorale terapie is die manier 

waarop norme en waardes in die terapeutiese situasie gehanteer word. In 

reflekteringspanterapie is daar 'n deursigtige werkswyse waar kliente altyd 

teenwoordig is as die terapeutiese span (reflekteringspan en terapeut) kliente se 

sake bespreek. Omdat die terapeutiese span altyd strewe na ko-konstruksie van 

die altematiewe verhale van kliente, spreek hulle die etiese kwessies in die 

teenwoordigheid en met samewerking van kliente aan (Andersen 1995:12; Efran et 

al 1988:28-29; Rossouw 1993:900; White 1997:11-12, 99). 

Aspekte wat verband hou met die norme en waardes wat in die terapie geld, is nie 

direk deur kliente aangeraak nie. Tog het kliente gemeen dat die reflekteringspan 

en die terapeut by die klient se verhaal bly ten spyte van die verskeidenheid 

interpretasies wat hulle voorhou. Daarbenewens het kliente ook gese dat hulle 

nooit gedwing gevoel het om die een of antler saak as waar en finaal te aanvaar 

nie, maar altyd toegelaat is om hulle eie keuses te maak. So bly die klient altyd in 

beheer van sy/haar eie verhaal en bepaal die klient self watter norme en waardes 

in sy/haar lewe die belangrikste is. 

Die reflekteringspan dien egter as 'n mikrokosmos van die sosiale struktuur en in 

hulle terugvoer word hulle norme en waardes wel gereflekteer. Die ko

konstruksie van die klient se nuwe verhaal word tog daardeur geraak (Smith et al 

1995a:63). In die ko-konstruksie van norme en waardes le 'n stabiliseringsfaktor, 

want elkeen wat deelneem kan 'n inset lewer en norme en waardes word dus nie 

deur eensydige besluitneming gevorm en af gedwing nie. 



106 

5.3.10 Die waarde van reflekteringspanterapie vir die terapeut en 

reflekteringspanlede 

Die kliente het laat blyk dat reflekteringspanlede ook waarde kan put uit die 

terapiesessies. White (2000:76) maak 'n soortgelyke stelling en is verder van 

mening dat dit weer op sy beurt 'n positiewe uitwerking gehad het op die kliente 

se probleemoplossing. White ( 1997: 142-146) stel voor dat positiewe belewenisse 

van die reflekteringspanlede en die terapeut in die terapiesessies aan die kliente 

teruggevoer moet word, want dit kan tot 'n ander vertelling van die klient se 

verhaal lei. Kliente ervaar hierdie terugvoer ook in die desentralisering van die 

persoonlike ondervindings van reflekteringspanlede (White 1997: 101). Kliente 

ervaar terugvoer positief wanneer hulle eie verhale met die verhale van 

reflekteringspanlede in verband gebring word. Die betekenis van die betrokke 

reflekteringspanlid se verhaal moet so nagespeur word dat dit van toepassing 

gemaak kan word op die klient se verhaal (White 1997:99). Die soort terugvoer is 

'n normale onderdeel van reflekteringspanterapie, en dit sluit aan by die 

terugneem van betekenisvolle ervarings na die klient soos dit in die narratiewe 

terapie gedoen word (White 1997:132). 

5.3.11 Ekonomiese tydsverbruik 

Kliente het rapporteer dat hulle voel dat die reflekteringspan meewerk om die 

terapietyd meer ekonomies aan te wend. Hulle se dat die reflekteringspan sien 

meer dinge raak as 'n enkeling kan en dus kom verskillende aspekte gouer op die 

tafel: 'Die spanterapie is vir my die ideale situasie want dit laat alles vinniger 

gebeur.' Verder was kliente die mening toegedaan dat die verskeidenheid van 

aanslagte · uit elkeen se eie verwysingsraamwerk soveel moontlikhede vir 

verandering daarstel dat hulle gouer by keuses kom wat tot hulle voordeel strek. 

Die kliente druk dit as volg uit: ' ... elkeen spreek iets raak aan wat ek glo die Here 

vir hulle gee. Die verskeidenheid van die terugvoer was vir my belangrik. . .. 

hierdie verskeidenheid . .laat 'n mens dink. Dit is die goed wat mens huis toe neem 

en waaroor jy sit en dink. Dit gee soveel ruimte om jou probleem anders te sien en 

jou eie keuses te maak. . . . Dit laat jou denke verander en daarmee saam jou 

handelinge.' Hierdie afleidings is ook nog nie voorheen gedokumenteer nie en is 

dus 'n ideale bron vir verdere navorsing. 

5.3.12 Die nut van ko-konstruksie vir verandering in reflekteringspanterapie 

'n Ander tipe terugvoer was die kliente se reaksie op die terapie tydens die 

terapeutiese onderhoudsessies, maar ook soos dit na vore gekom het in die 

navorsing (White 1995:67). Waar eersgenoemde deel het aan die ko-konstruksie 

van die verandering in die lewe van die klient, is die tweede weer 'n ko

konstruksie van die verandering in die terapieproses. Soos White (1995:76) dit 

uitdruk: 'Just as I am interested in structuring therapy as a context for the re

authoring of lives, I am interested in training as a re-authoring context.' As die 

verhale in bogenoemde gevalle bloot net 'n herhaling van die reeds bekende 

verhaal is, dien dit op sy beurt as versterking, organisering en behoud van die 

bekende verhaal (Grandesso 1996:304). In hierdie studie word voorbeelde van 

versterking van die reeds bekende dominante terapeutiese verhaal soos dit in 

reflekteringspanterapie uitgelig word, verkry, al kom die ondersteunende inligting 

van aanverwante reflekterende spanwerk wat nie die narratiewe aspekte vertoon 

nie. Daar is ook tekens van vemuwing omdat die terapeutiese verhaal tekens toon 

van verandering. 

Die vemuwing is daarin gelee dat die verhaal van die reflekteringspanterapie nie 

as die finale ware verhaal vertel word nie. Dit word vertel as dee! van die 

voortdurend veranderende verhaal. Die verhaal wat in die studie tot stand gekom 

het, kan dien as 'n aansporing tot verdere nadenke en die hervertel van die 

terapeutiese verhaal tydens die reflekteringspanterapie wat op sy beurt tot 

vemuwing van die reflekteringspanterapie se terapeutiese verhaal sal lei. 

U, as leser van hierdie studie, het alreeds dee! geword van die hervertelling, want 

u lees vanuit u eie verwysingsraamwerk en u begrip is reeds 'n ko-konstruksie 

wat hierdie geskrewe terapeutiese verhaal verander. Soos Denzin en Lincoln 

(1994:577) dit stel: ' ... the reader is left to sort out which experiences speak to his 

or her personal life.' Hulle is verder van mening dat navorsers net dien as 'n 

skakel tussen die navorsingsveld, die navorsingsliteratuur en die terapeutiese 

publiek vir wie die teks betekenis sal he (Denzin & Lincoln 1994:577). 

5.4 SAMEV ATTING 

In Hoofstuk Vyf is dit duidelik dat reflekteringspanterapie 'n integrale onderbou 

van narratiewe terapie het. Verder wil dit voorkom of die natuurlike samestelling 

van die reflekteringspan horn goed leen tot die narratiewe terapeutiese prosedure. 

Die kliente het in hulle terugvoer op verskeie onderlinge ooreenkomste gewys. 

Hierdie ooreenkomste word verder deur die literatuur ondersteun, soos daar in die 

bespreking aangedui was. Ook is daar ondersteuning van verwante navorsing wat 
\ 

hoofsaaklik op reflekterende spanwerk as terapeutiese tegniek gewerk het. In die 

lig hiervan blyk dit dat die navorsingsprosedure suksesvol was om die 

betekenisvolheid van reflekteringspanterapie te ondersoek. Ook het dit daarin 

geslaag om die verhaal van reflekteringspanterapie so te beskryf dat daar nuwe 

aspekte van die terapeutiese prosedure na vore getree het. 

In die lig hiervan word daar in Hoofstuk Ses gesoek na toepassingsvelde vir die 

navorsingsprosedure sowel as vir die terapeutiese prosedure. 

HOOFSTUK6 

REFLEKTERING OOR DIE ALTERNATIEWE VERHALE WAT 

MET DIE STUDIE NA VORE GETREE HET 

6.1 INLEIDING TOT EN REFLEKTERING OP DIE NA VORSINGS

METODOLOGIE 

In hierdie hoofstuk word die bevindings van die navorsing wat deur die 

navorsingsprobleem gelnisieer was, beskryf. Die doelwitte wat uit die navorsings

probleem gespruit het, was om die stemme van kliente te belig en om by hulle te 

vemeem hoe reflekterende spanwerk hulle herstelprosesse belnvloed het. Verder 

is daar gevra wat hydra tot die reflekterende span se sukses en hoe reflekterende 

spanwerk teenproduktief kan wees in die herstel van 'n klient. 

Vanuit 'n narratiewe post-modemistiese perspektief is daar toe met die kliente as 

ko-konstrueerders van die diskoerse wat in die terapeutiese proses na vore getree 

het, saamgewerk. Hierdie ko-gekonstrueerde diskoerse kan as riglyne dien in die 

ontwikkeling van reflekteringspanterapie (Efran & Lukens 1985:28). Dit sal 

uiteraard nie rigied toegepas word nie, maar kan gebruik word as altematief om 

resultate te verkry in die terapieproses. Die studie is nie 'n ondersoek na die 

effektiwiteit van reflekteringspanterapie nie, maar is daarop gemik om 

reflekteringspanterapie anders te beskryf en sodoende 'n bydrae te lewer tot die 

uitbouing van hierdie werkswyse, asook tot die uitbouing van aspekte wat 

terapeuties effektief vir die kliente is. 

In hierdie studie het daar 'n aantal aspekte navore getree wat die skryf van 'n 

alternatiewe terapeutiese verhaal moontlik gemaak het. Daar word uiteraard 

aanvaar dat die alternatiewe verhaal verdere navorsing nodig het, omdat die 

narratiewe metode vereis dat enige verhaal ryklik beskryf moet word om yl 

gevolgtrekkings te voorkom (White 1997:15-18). Die verhaal wat in die 

navorsing verkry is, het alreeds begin om aan die ryker beskrywing te voldoen 

omdat dit nie in die lug hang nie, maar wel by die diskoerse van narratiewe 

terapie asook die diskoerse van die reflekterende span aansluit. Die twee 

genoemde diskoerse vorm die dominante verhale waarvandaan daar gewerk is om 

die alternatiewe verhaal te skryf soos dit vorm aangeneem het in hierdie navorsing 

en wat hier reflekteringspanterapie genoem word. 

Die bevindings in die navorsing is natuurlik alleen moontlik gemaak omdat ek in 

die terapeutiese prosedure by die ITO, soos hierbo reeds beskryf is, 'n besondere 

terapeutiese metodologie met besondere resultate waargeneem het. As ek hierdie 

proses doodgewoon sou beskryf, sou dit seker ook nuwe inligting verskaf, maar 

dit sou nie voldoen aan die narratiewe prosedure nie, naamlik die beginsel dat die 

klient bemagtig moet word om self sy/haar terapeutiese verhaal te vertel. Dit gaan 

dus hier oor die terapeutiese metodologie soos dit by die ITO toegepas word en 

soos dit deur kliente self beskryf word. Dit op sigself eis 'n alternatiewe 

navorsingsmetodologie. 

Omdat die navorsing juis daarop gemik was om die diskoerse van die narratiewe 

en reflekteringspan by die ITO te akkommodeer, is daar ook sekere vereistes aan 

die navorsing gestel wat aanleiding daartoe gegee het dat daar 'n besondere nuwe 

altematiewe navorsingsmetodologie gebruik is. Hierdie altematiewe 

navorsingsmetodologie het ook sy ankers in die dominante aspekte van 

kwalitatiewe metodologie gevind. Die genoemde aspekte word vervolgens in 

meer detail bespreek. 

6.1.1 Algemene opmerkings 

Die kwalitatiewe metodologie wat in die studie gebruik is, het horn goed geleen 

daartoe om 'n verhaal van die reflekteringspanterapie daar te stel. Die narratiewe 

teoretiese model het gedien as basisteorie wat ko-konstruksie tussen verskeie 

mense gebruik om 'n verhaal te konstrueer, in die geval die verhaal van die 

reflekteringspanterapie. Daarom het die kwalitatiewe eksperimentele teks model 

soos 'n handskoen gepas. Daar word van 'n veelheid van stemme gebruik gemaak 

om die verhaal van die reflekteringspanterapie te beskryf. Die kwalitatiewe 

metodologie soos dit in die navorsing aangewend word, is op sigself 'n 

altematiewe verhaal van kwalitatiewe metodologie. 

6.1.2 Alternatiewe navorsingsmetodologie 

Die probleem waarmee ek geworstel het, was hoe om gehoor te gee aan etiese 

vereistes in die navorsing. In die lig daarvan dat die navorsing gedoen moet word 

aan die hand van narratiewe diskoerse, wat vereis dat kliente bemagtig moet 

word, nie net in die vertelling van hulle eie herstelverhaal nie, maar ook in die 

vertelling van die navorsingsverhaal, hoe stel mens kliente aan die woord sonder 

om konfidensialiteit te skaad? Hoe neem mens die outoriteit uit die hand van die 

terapeut en navorser en plaas dit sover moontlik in die hand van die kliente? 

Die navorsingsontwerp het met 'n vraelys begin wat kliente nie totaal hulle eie 

woorde in die terapeutiese verhaal gee nie; maar omdat daar geen ander stimulus 

was om die gesprek mee te begin nie, was dit die enigste metode wat as 

wegspringplek gebruik kon word. Die vrae wat in die eerste onderhoud gebruik is, 

word met opset gemarginaliseer en daarom word dit slegs as bylaag tot die 

navorsingsverslag verskaf. Ek stem saam met Gerkin (1984:38) wat se dat 

navorsing 'calls for understanding and interpretation, not categorization and 

stereotyping'. Die vrae is nie in kategorie ingedeel nie en kliente se antwoorde op 

die vrae is ook nie geklassifiseer nie, juis om kliente se stemme duideliker te laat 

boor (en minder van die van die navorser en terapeute ). Die ongestruktureerde 

vrae en antwoorde maak deel uit van die narratiewe standpunt dat kliente die 

'eksperte' van hulle eie verhale is, en dat hulle aan die woord moet kom. White 

(1997:229) begrond hierdie benadering as 'n manier 'for us to be accountable to 

the persons who consult us, rather than to the "truths" of human nature'. So was 

die kliente ook in die onderhoude op geen manier beperk oor hulle terugvoer nie. 

Dit wat op die bande vasgele is, is baie min deur die navorser gestruktureer. As 

kliente vrae spontaan beantwoord het, is dit toegelaat. 

Die doel van die vrae was net om die gesprekspasie te skep waarbinne kliente 

hulle terapeutiese verhale kon vertel. Die terugvoer in Hoofstuk Vier is die kliente 

se eie woorde. Kliente se name en ook verwysings na hulle eie gevalle in die 

onderhoude is weggelaat om etiese redes, veral om konfidensialiteit te verseker en 

omdat dit deel is van die kliente se persoonlike verhaal maar nie deel uitmaak van 

die terapeutiese verhaal nie. Hierdie studie stel net belang in die terapeutiese 

verhaal. Die toepassing van die eksperimentele teksmodel het verseker dat die 

terugvoer van so 'n aard was dat konfidensialiteit 'n hoer vlak bereik het as wat 

daar in die navorsing wat in die studie aangehaal is, bereik was. 

Ten spyte van my poging om so min as moontlik die stem van die kliente te 

be"invloed, was ek tog bewus van die tekskonstruksie van die terugvoerverhaal 

(soos in Hoofstuk Vier). Die doel van die tekskonstruksie was om die terugvoer

verhaal 'n meer begripsvolle en leesbare verhaal te maak. Ek het bewus daarvan 

gebly dat ek in die tekskonstruksie as ko-konstrueerder van die navorsings

verhaal betrokke was. Dreyer (1998:6-8) stem saam dat navorsers kennis ko

konstrueer, wat resoneer met dit wat Sluzki (1985:26) se, naamlik dat geen 

ondersoek objektief kan wees nie. Hierdie ko-konstruering is egter nie teenstrydig 

met narratiewe diskoers nie. Anderson & Goolishian (1992:3) sien kennis as 'n 

sosiale konstruk wat deur 'n groep mense daargestel word. Kennis word in die 

verhale wat mense daarvan vertel, gedra. Die vertel en hervertel van 'n verhaal, al 

is dit nie elke keer identies nie, struktureer en orden die dominante verhaal wat ter 

sprake is. 

Clandinin en Connelly (1991:259) se: 'Deliberately storying and restorying one's 

life (or, as we shall see, a group or cultural story) is, therefore, a fundamental 

method of personal (and social) growth. It is a fundamental quality of education.' 

Dit was ook die geval met die reflekteringspanterapie wat hier onder bespreking 

is. Die terugvoerverhaal neem die vorm aan van 'n eksperimentele teks omdat ek 

dit as die beste manier beskou het om kliente duidelik aan die woord te stel. Met 

hierdie metode word kliente se eie woorde in een verhaal saamgestel, met so min 

as moontlik verandering aan dit wat kliente gese het. 

Die tweede stap in die navorsing, naamlik die skriftelike terugvoer, was gedoen 

om die saamgestelde verhaal nog meer klientgesentreerd te maak. W eereens is 

kliente die geleentheid gebied om die saamgestelde verhaal te lees en daarop te 

reflekteer. White (1995:47) meen dat 'reports and letters, ... these can be 

forwarded to all parties to the interaction, so that they might make commentary -

so that any documents record their responses, and suggested corrections, etc'. 

Hierdie aksie neem die stem van die navorser wat die vrae aan die begin opgestel 

het en ook die tekssamestelling gedoen het verder uit die verhaal uit. Dit bemagtig 

die kliente in hierdie studie deurdat hulle die finale se oor hierdie gesamentlike 

verhaal gehad het. As die lesers dus luister na die kliente se terapeutiese verhaal, 

luister hulle na 'n verhaal wat vir die kliente betekenis het. Dit het nie net vir die 

kliente betekenis nie, maar ook vir die terapeute en die navorser. 

6.1.3 Kommentaar op die prosedure van die toegepaste navorsingsmetodologie 

As daar 'n klomp kliente is wat deelneem aan die projek, moet daar genoeg tyd 

ingeruim word om uit die onderhoude wat op band vasgele is na die saamgestelde 

verhaal te werk. Die omwerk van onderhoude van bande na 'n geskrewe dokument 

is tydrowend. In die eerste plek is dit moeilik om inligting wat op die band gehoor 

is weer te vind indien dit later sou blyk van belang vir die studie te wees. 



116 

Tweedens neem transkribering van die bande baie tyd. Daama moet die 

tekskonstruksie nog gedoen word, wat ook tyd neem. 

Ek stel voor dat daar 'n standaardprosedure ingestel word, byvoorbeeld by die 

ITO, om vir elke klient die geleentheid te bied om, na voltooing van terapie, aan 

die tweede helfte van die navorsingsprosedure deel te he, naamlik die terugvoer op 

die geskrewe gesamentlike verhaal. Dit neem dan die vorm van 'n skriftelike 

refleksie aan en die refleksies kan op 'n gereelde basis by die gesamentlike verhaal 

bygewerk word. Die altematiewe verhaal wat telkens so verkry word, sal weer 

dien as die volgende stimulusverhaal van die volgende klient. 

Die aanhoudende reflektering sal tot gevolg he dat die verhaal ryker beskryf 

word. Daar sal ook na verloop van tyd 'n dominante terapeutiese verhaal 

gekonstrueer kan word wat as 'n dominante diskoers van reflekteringspanterapie 

kan dien, met die wete dat die verhaal nooit finaal 'klaar' vertel sal word nie. In 

die woorde van Clandinin en Connelly (1991:263): 'A narrative is always 

tentative to a degree.' 

Gegewe die navorsingsprobleem het die metodologie van die studie daarin 

geslaag om kliente meer se te gee in die skepping van 'n prototipe diskoers van 'n 

terapeutiese prosedure wat ek eerder reflekteringspanterapie wil noem as 

reflekterende spanwerk. Die navorsing bereik egter nie 'n einde met die voltooi

ing van hierdie studie nie, maar is slegs die begin van 'n deuropende proses. Ook 

Clandinin en Connelly (1991:259) is hierdie mening toegedaan as hulle se: 'So-

called narrative research builds on this process of growth. Narrative method is the 

description and restorying of the narrative structure of education experience.' 

Dus bet die beoogde bydrae van kliente se ko-konstruksie tot die kennis rondom 

die reflekteringspanterapie ook bygedra daartoe om gesprekspasie te skep 

waarbinne algemene terapeutiese prosedures op 'n deurlopende basis telkens 

'anders' beskryf kan word. Hiermee word dus voorgestel dat verskeie ander 

terapeutiese prosedures ook op dieself de wyse ondersoek kan word. Hulle 

prosedures sal egter by die vrae moet begin sodat hulle vir hulle besondere 

terapiee 'n basisverhaal kan skep. Daarna kan hulle voortgaan om hulle besondere 

verhaal op datum te hou soos hierbo voorgestel word. 

6.2 ASPEKTE IN DIE AANWENDING VAN REFLEKTERING

SPANTERAPIE OF METODES 

6.2.1 Inleidende opmerkings 

Reflekteringspanterapie is 'n term wat stelselmatig in die loop van hierdie studie 

ontstaan bet. Dit beskryf narratiewe terapie soos dit in reflekterende spanwerk 

opgeneem is. Die besondere terapeutiese omgewing wat by die ITO geskep word 

en wat reeds bespreek is, maak deel uit van 'n unieke soort terapie wat myns 

insiens 'n eie bestaansreg bet. Alhoewel die reflekteringspanterapie by die ITO 

nog net in die opleidingsituasie gebruik word, is daar tog ander moontlike 

aanwendings. Die navorsing bet nie net aspekte uitgelig van die dominante, reeds 

bekende, terapeutiese verhaal nie, maar daar het ook aspekte van die altematiewe 

terapeutiese verhaal na vore getree. 

6.2.2 Terapeutiese verhaal (diskoers) 

6.2.2.l Inleiding 

In Hoofstuk Vyf word daar na die belangrikste bevindings van die navorsing 

gekyk. Ek is wel bewus daarvan dat die her-vertel van die terapeutiese verhaal 

help om die dominante aspekte daarvan te ko-konstrueer en te orden. Ek wil egter 

die aandag vestig op die altematiewe verhaal wat in die navorsing na vore getree 

het. 

6.2.2.2 Alternatiewe terapeutiese verhaal (diskoers) 

Een van die aspekte wat vir baie jare reeds 'n probleem in terapie was, is die 

verhouding tussen die klient en die terapeut. Hierdie onderwerp beslaan etlike 

hoofstukke in elke boek wat oor terapie handel. Brammer en Shostrom (1968: 

160-190) se onder andere: 'The acceptance, support, authority feelings [my 

beklemtoning], learning, and other phenomena common to these relationships are 

present in counseling also.' Egan (1982:26-28) stel terapeute voor as self

onderhoudende eenhede wat 'n klomp eienskappe besit wat hulle in staat stel om 

ander te help. De Klerk (1974:48-49) stel die probleem as volg: daar ' ... moet in 

gedagte gehou word dat die pastor alreeds as gevolg van veralgemening en 

stereotipering sowel van sy amp, as 'n sakrale figuur gesien word. By die 

wegspring is daar dus al 'n tendens tot distansie'. Dit is ook in lyn met De Jongh 

van Arkel (1993:259) se siening dat ' ... pastorale beraad 'n onderskeidende 

geladenheid het wat saamgaan met die konteks van die amp van bedienaar van die 

Woord'. Nie een van die teoretici bring egter die probleem in verband met die 

kennis/magsverhouding soos White (1995:70) voorstel nie. Daar is erkenning van 

die ongelykheid tussen klient en die terapeut/pastor, maar dit word meestal nie 

aangespreek nie. White (1995:70) se dat, alhoewel volkome gelykheid nooit 

bereik kan word nie, terapeute tog daarna behoort te strewe. 

Die huidige studie maak dit duidelik dat reflekteringspanterapie goed slaag in die 

verwerking van ongelykheid tussen die kliente aan die een kant en die terapeut en 

die reflekteringspan aan die antler kant. Die aanspreek van hierdie ongelykhede is 

ook een van die faktore wat aan die begin van die studie uitgewys is as belangrik 

vir pastorale terapie. 

Veral die bevinding dat die terapeut nie elke keer dies elf de persoon hoef te wees 

nie, het 'n verdere toekomsmoontlikheid. Die kliente kan aan die begin van elke 

terapiesessie 'n keuse gelaat word oor wie uit die reflekteringspan die terapeut vir 

die sessie moet wees. Dit is volkome in lyn met die narratiewe strewe om kliente 

te bemagtig deur hulle hulle stem terug te gee in die terapeutiese gebeure, want 

'we are very much dependent on the feedback of these persons to know which 

practices are helpful and which are not' (White 1995:67). 

'n Aspek wat ook by die kliente se bemagtiging aansluit is die plek wat kliente 

aan hulself toeken in die reflekteringspanterapie. In die luisterfase waar kliente 

luister, se kliente: 'Wanneer hulle met mekaar praat en nie met my nie, laat dit my 

veilig voel. Jy luister wat hulle se en dit laat jou dink aan ander moontlikhede om 

die probleem aan te spreek. Jy word die terapeut. Jy word "gedwing" om na ander 

te luister asof hulle jou probleem het en jy soos 'n terapeut moet luister. Dit skep 

die "afstand" om objektief te wees. Dit laat jou denke verander en daarmee saam 

jou handelinge.' Die reflekteringspan se terugvoerproses waaraan kliente nie 

deelneem nie (Freedman & Combs 1996:187-188) is dus 'n bemagtiging van die 

kliente wat groot waarde vir reflekteringspanterapie inhou en ook vir pastorale 

terapie. In die lig hiervan is dit duidelik waarom die terapie minder geslaag was in 

die geval waar hierdie luistergeleentheid nie geskep was nie. Dit kom daarop neer 

dat kliente vir ons se dat dialoog belangrik is, maar dat die onderbreking van die 

dialoog essensieel is vir 'n luistersessie soos hierbo (in 5.3.3) beskryf (White 

2000:64). Hierdie onderbreking van die dialoog lig twee besondere dimensies van 

die terapeutiese onderhoud uit. Andersen ( 1995: 18) stel die verhouding tussen die 

dimensies as volg: 'Once we grasp the idea that the shifting between inner and 

outer (my beklemtoning) talk is an important element, we might set up these 

processes in many ways in many different contexts.' Hy stel dus ook voor dat daar 

'n wisselwerking tussen die luister- en praatgeleentheid moet wees. Freedman en 

Combs ( 1996:45) se: 'When we listen, we interpret, whether we want to or not.' 

Die vraag is nou waar die reflekteringspan hulle bevind in hierdie terapieproses 

waarvan hulle 'n onmisbare onderdeel vorm. Die kliente se: 'Hierdie groep was 

vir my soos gewone mense en dit bet my op my gemak gemaak. Die 

reflekteringspan voel soos 'n nuwe familie wat jy bykry.' Die groep word deur 

die kliente as hulle gelykes beskou en nie as 'n klomp geleerde 'eksperts' nie. 

Hierdie luistergeleentheid hou dus groot potensiaal in vir die toekomstige 

aanwending van groepe in reflekteringspanterapie, omdat die luistergeleentheid 

die magswanbalans in 'n groot mate help aanspreek. Dit bied ook tot 'n mate 'n 

antwoord vir die vrese wat White (1997:99) uitspreek dat die groep die potensiaal 

het om die magswanbalans nog verder te laat uitkring. 

Nog 'n bevinding wat nie voorheen deur navorsing uitgelig is nie en wat in 

hierdie studie na vore getree het, is die mate waarin reflekteringspanterapie daarin 

slaag om die deelnemers in die reflekteringspan aan te spreek. Uit die terugvoer is 

dit duidelik dat die reflekteringspanlede ook leer om hulle eie verhaal nuut te 

'storie'. Die kliente stel dit as volg: 'Die een reflekteringspanlid het selfs vir my 

kom se dat hy baie uit die terapiesessies geleer het oor sy eie lewe.' Een van die 

prosedures wat White ( 1997: 132-146) voorstel is dat as, die terapeut/ 

reflekteringspanlid voordeel trek uit die terapiesessies, hy/sy dit vir die kliente 

kan se; hy noem dit 'taking-it-back'. Die implikasie van die bevinding is dat die 

reflekteringspanterapie ook 'n geleentheid bied vir deelnemende 

reflekteringspanlede om self hulle eie lewe anders in te rig. White (1997:130) 

noem dit tweerigting verkeer: omdat dit in narratiewe terapie gaan oor die ko

konstruksie van verhale, kan die deelnemende reflekteringspan nie onveranderd 

bly nie. Dus kan reflekteringspanterapie, as dit gereeld gebruik word, daarin slaag 

om 'n gesonder terapeutiese korps in die veld te hou. 

Terselfdetyd dien reflekteringspanterapie as 'n voortdurende opleidings

meganisme, want die terapeutiese verhale van reflekteringspanlede sal onderling 

van mekaar verskil omdat elke lid sy/haar eie verwysingsraamwerk het. Elke 

interpretasie van die terapeutiese verhaal van ander reflekteringspanlede verskil 

dus. Daar is altyd 'n behoefte om praktiserende terapeute aan opleiding bloot te 

stel en opleiding is gewoonlik 'n duur proses, dus kan die samestelling van 'n 

reflekteringspan terapeute/pastors 'n finansieel haalbare proposisie word. Hulle 

hoef nie noodwendig in elke terapiesessie van reflekteringspanterapie gebruik te 

maak nie. Hulle kan een dag of middag in die week daarvoor gebruik. 

'n Ander bevinding wat belofte vir die toekoms inhou is die verklaring wat die 

kliente maak dat reflekteringspanterapie die proses van herstel vinniger laat 

gebeur. Soos hulle dit stel: '[in] die een op een situasie ... voel dit soms of dit 

vassteek dat daar nie klaarheid kom nie. Die proses beweeg nie aan nie. In die 

groep is dit in 'n sekere mate meer ontspanne. Die spanterapie is vir my die ideale 

situasie want dit laat alles vinniger gebeur.' Dit impliseer dat die kliente self gouer 

voordeel uit die reflekteringspanterapie trek, wat die herstelproses vir hulle meer 

koste-effektief maak. Dit mag beteken dat die terapeute dus beskikbaar word vir 

meer kliente, want hulle gebruik minder tyd op een klient. Hierdie hipotese is 

natuurlik oop vir navorsing om deeglike werklike getalle vas te stel. Dit kan ook 

help om voorstelle te maak in verband met die grootte van die reflekteringspan 

om die gebruik van sulke spanne 'n ekonomies haalbare praktyk te maak. In die 

verband word daar later in die verslag aangedui hoe vrywilligers aangewend kan 

word om as reflekteringspan op te tree. Hier wil ek egter die aandag net daarop 

vestig dat die reflekteringspan nie noodwendig gekwalifiseerde terapeute hoef te 

wees nie. Met 'n basiese opleiding en onder toesig van 'n gekwalifiseerde 

reflekteringspanterapeut kan die werk ook gedoen word. 

Die kliente vestig ons aandag op 'n verdere aspek van die reflekteringspanterapie 

as hulle se: 'Ek kan onthou dit het my gepla toe daar van die spanlede afwesig 

was by 'n sessie.' Dit het die gevolg dat wanneer 'n reflekteringspan saamgestel 

word, dat dit vir die lede van die reflekteringspan uitgespel moet word dat hulle 

teenwoordigheid by elke sessie eerste prioriteit moet he. Hulle kan nie wegbly 

omdat daar ander reflekteringspanlede is nie, want hulle vorm 'n terapeutiese 

eenheid wat skade sal ly as lede nie getrou by elke sessie is nie. Alle 

reflekteringspanlede moet die verantwoordelikheid besef wat saamgaan wanneer 

hulle hulself beskikbaar stel om 'n invloed te he op 'n ander mens se 

lewensverhaal wat die betrokke mens se lewe gaan verander. Hierdie etiese 

kwessie vorm 'n belangrike aspek van 'n persoon se deelname aan 'n 

reflekteringspan. 

Ek wil so ver gaan om te se dat die reflekteringspanlid wat nie 'n sessie kan 

bywoon nie skriftelik vir die klient verskoning moet vra. Dit sal aan die klient 

bevestig dat die lede ems met die klient se saak maak, wat weer dee! uitmaak van 

die ondersteuning aan die klient. Dit verleen verdere openheid teenoor die kliente 

en roep die reflekteringspanlede tot verantwoordelikheid teenoor die kliente. 

Sodoende word ook die etiese kwessies teenoor die kliente verbreed deur die 

handhawing van deursigtigheid ten opsigte van die span. 

6.3 MOONTLIKE AANWENDING IN DIE PASTORAAT 

Die metodologie van reflekteringspanterapie hou soveel moontlikhede in vir 

aanwending in pastoraat dat dit my noop om kortliks daaroor te reflekteer. Met 

die oog daarop dat dit verder gebruik en navorsing sal stimuleer. 

6.3.1 Selgroepe 

Selgroepe is 'n bearbeidingsmetodologie wat in Christelike kerke gebruik word. 

Die selgroep word in die sekulere samelewing ook aangewend, maar die 

aanwending daarvan word nie nou bespreek nie. Alhoewel daar baie parallelle 

getrek kan word, konsentreer ek hier op die toepassing van selgroepe in die 

Christelike gemeente. Ons het egter nie hier met 'n homogene identiteit te doen 

nie. Selgroepe gaan onder verskillende benamings waaraan dikwels geen 

betekenisverskille geheg word nie (Neighbour 1977:206). Neighbour noem egter 

dat sommige skrywers duidelike onderskeid tussen verskillende soorte selgroepe 

maak, maar die benamings wat daarvoor gegee word, onderskei nie werklik die 

inhoudelike verskille van die een selgroep teenoor ander selgroepe nie. So se 

Potgieter (1995:46): 'Die selgemeente kom dikwels bymekaar vir verskillende 

doelstellings.' Hierdie situasie kan tot verwarring lei by die leser van die 

literatuur. Ek gaan geensins poog om hierdie probleem hier aan te spreek nie. Ook 

gaan ek nie poog om die voor- en nadele van die onderskeie selgroepe te bespreek 

nie. Neighbour (1977:59-77) gee 'n detail bespreking in die verband. 

Hier word daar 'n keuse gemaak vir een soort selgroep, naamlik die 'Shepherd 

Group', om as 'n voorbeeld te dien van hoe reflekteringspanterapie prakties in 'n 

selgroep gebruik kan word. Die 'Shepherd Group' word deur Neighbour 

(1977:197-208) beskryf: elke selgroep bestaan uit drie groepe mense wat elk deur 

verskillende mense in die selgroep hanteer word. Die lede in die selgroep word 

nie hierargies geplaas nie (Potgieter 1995: 110). Elke lid is deel van die groter 

geheel, maar het verskillende 'talente' wat hulle meer geskik maak om op 'n 

spesifieke tyd antler sellede by te staan tot verdere groei. Die groepe is die 

'Committed Servant', 'Undeveloped Believer' en die 'Baby Christians' 

(Neighbour 1977:198). By laasgenoemde groep plaas Neighbour ook die 

ongeredde persoon. 

Hierdie groepe is soos skakels in 'n ketting wat voortdurend nuwe skakels 

ontwikkel. Die ouer skakels dra net meer gewig as die jonger skakels, maar as een 

skakel nie sy taak verrig nie, val die hele groeiproses plat. Almal is dus ewe 

belangrik om die proses aan die gang te hou. Die 'Shepherd Group' bestaan nie 

ter wille van hulleself nie, daarom reik hulle uit na antler persone. Daar word twee 

groepe onderskei, wat as die uitreikarm van 'n selgroep beskou kan word, die 

'Share Group' en die 'Visitation Team'. Die lede van die 'Shepherd Group' word 

ook lede van die antler twee groepe, wat op 'n antler tyd vergader en wat die vorm 

van 'n ondersteuningsgroep aanneem. Die lede van die 'Shepherd Group' kan die 

lede van die 'Share Group' en die 'Visitation Team' uitnooi na die 'Shepherd 

Group' omdat die 'Shepherd Group' die pad is tot groter gemeentelike 

inskakeling (Neighbour 1977:213). Dus is 'n selgroep daarop ingestel om die 

verhale van die lede te verander sodat hulle hoe langer hoe meer Christus

georienteerd word. 

In die selgroepe werk lede dus op verskillende vlakke, wat nou aansluit by die 

pastorale versorging van die groter gemeente soos deur De Jongh van Arkel 

(1991:113, 1992:79-151, 1993:68-74) bespreek word. Hy maak ook melding van 

groepswerk in die patoraat, maar neem dit nie tot op die vlak van pastorale beraad 

nie (De Jongh van Arkel 1992:96-408). Lees mens egter die De Jongh van Arkel 

se werk, is dit duidelik dat daar raakpunte tussen die pastorale sorg en pastorale 

beraad is, wat deur die reflekteringspanterapie net duideliker uitgespel word. 

Pastoraat word verdeel in onderlinge sorg, pastorale sorg en pastorale berading of 

dan pastorale terapie (Heyns & Pieterse 1994:15-19). As mens die doel van 

onderlinge sorg met die doel van die 'Shepherd Group' vergelyk, so ook pastorale 

sorg met die van die 'Visitation Team' en laastens pastorale berading met die 

'Share Group', dan is die parallelle vanselfsprekend. Die eerste groep het 

onderlinge ondersteuning en opbou as doel. Die tweede groep het bediening van die 

Woord aan die lidmate wat die Christelike pad byster geraak het en/of wat verdieping 

in hulle Christelike lewe nodig het as doel. Die derde groep het weer te make met 

terapeutiese ingrepe waar die lidmaat die sosiale pad byster geraak het. 

As die laaste twee groepe deur reflekteringspanterapie onder oe geneem word, is daar 

nie werklik 'n verskil in die werkswyse nie. Die reflekteringspanterapiemodel gaan 

van die standpunt uit dat mense die verhaal wat hulle oor hulself vertel, lewe. Die 

doel van die reflekteringspanterapeut is dus om die lidmate te help om hulle verhaal 

'anders' te vertel, in die een geval die Christelike verhaal en in die ander die sosiale 

verhaal. Elke mens lewe aan die hand van 'n meervoudige verhaal wat onder 

verskillende kontekste ander nuanses sal vertoon. 

'n Piek waar reflekteringspanterapie werklik van groot waarde kan wees, is in 

gemeentes waar daar selgroepe bestaan. Neighbour (1977:209-254) bespreek wat 

hy noem 'Shepherd Groups' in groot detail. Dit kom daarop neer dat die selgroep 

nie groei nie, maar vermeerder, dus is die groep daarop ingestel om die verhale 

van sy lede so te verander dat hulle die leiding in die nuwe groep kan oomeem. 

Ook is hulle daarop ingestel om nie-Christene of af gedwaalde Christene weer by 

die sel te betrek en hulle verhaal te verander om as lid van 'n sel vrede en vreugde 

in Christus te vind. 

In gemeentes waar klein groepe reeds deel is van die groter opset, behoort dit nie 

te moeilik te wees om as 'n uitreikarm van 'n selgroep 'n reflekteringspan saam te 

stel wat op die vlak van pastorale berading met lidmate kan omgaan nie. Om 

betekenisvol te dien, word lede opgelei om die antler take in 'n sel te verrig. So 

kan lede ook opgelei word om die besondere terapeutiese taak te verrig (De 

Jongh van Arkel 1991:113-114). Dis ook in lyn met wat De Jongh van Arkel 

(1993:69) voorstaan vir die pastoraat, ashy se: 'Dit is ook belangrik om te onthou 

dat pastorale beraad 'n vorm van bediening ("ministry") is.' 

Dat daar parallelle tussen die normale werkswyse van die selgroep en 

reflekteringspanterapie is, kan aanvaar word. So sal daar nie net op 'n meer 

professionele manier hulp aan hulpbehoewendes gegee word nie, maar die 

lidmate wat deel van die reflekteringspangroep is, leef hulle Christelike roeping 

uit om mekaar se laste te dra. Die terapie is ook nie eenrigtingverkeer nie, want 

die lede van die reflekteringspan vind ook baat by die gebeure, soos ons ook van 

die kliente in hierdie studie verneem het. 

Ek stem saam met Andersen (1995:18) wat se: 'Once we grasp the idea that the 

shifting between inner and outer talk is an important element, we might set up 

these processes in many ways in many different contexts' (my beklemtoning). 

So kan die sel se aktiwiteit ook verbeter as die selgroep gebruik maak van 

reflekteringspanterapie in gevalle waar daar gepoog word om selgroeplede wat 

hulp nodig het te help. In die algemene selaktiwiteit sal almal met almal praat en 

so probeer om die selgroeplid te help. Dit kan soms vir 'n selgroeplid te 

oorweldigend wees. Die onderbreking van dialoog tussen helpers en die persoon 

wat hulp nodig het, soos in die reflekteringspanterapie gebruik word, het getoon 

dat die werkswyse 'n groot hulp is vir die persoon wat hulp nodig het (White 

2000:64), maar ook tot voordeel van ander deelnemers kan strek. Met basiese 

opleiding kan reflekteringspanterapie die kwaliteit van die selgroepbyeenkoms 

verbeter. 

Die bespreking wat volg is daarop gemik om die toepassing van 

reflekteringspanterapie as deel van die uitreikaksie van die selgroep of as 'n 

gespesialiseerde reflekteringspan vir 'n besondere soort probleemkonteks te prikkel. 

6.3.2 Omgeegroepe 

Atbangende van die soort groepe, byvoorbeeld 'n enkelouergroep of weduwee

groep, sal die groepslede vanwee hulle besondere lewensverhaal sekere 

gemeenskaplike ervarings he. Hierdie diskoerse bind hulle saam as 'n groep. Met 

die nodige opleiding kan hulle gebruik word om in die gemeente en selfs 

daarbuite as deel van 'n reflekteringspan op te tree. 

6.3.3 Bejaardes 

Bejaardes word so maklik in die gemeenskap vergeet. Tog is hulle potensiele 

bydrae soms onderbenut. Hulle kan sekerlik aangewend word om 'n 

reflekteringspan te vorm. Met hulle besondere lewensrypheid behoort hulle 'n 

geskikte groep te vorm, nie net om ander bejaardes te help nie, maar hulle kan ook 

in die breere gemeenskap aangewend word om 'n besondere diens te lewer. Met 

die nodige opleiding en aan die hand van 'n gekwalifiseerde 

reflekteringspanterapeut kan hulle in terapeutiese situasies gebruik word, asook 

ondersteuningsgroepe in gemeenskape waar ouer mense saamleef. 

6.3.4 Kerkrade 

Daar is alreeds 'n groep predikante wat in die tegniek van reflekteringspanterapie 

opgelei is. As predikante die kennis gebruik om 'n groep kerkraadslede op te lei, 

kan hulle deel word van 'n terapeutiese reflekteringspan saam met die predikante. 

Die kennis kan bydra daartoe dat tug werklik 'n lief devolle aksie word om die 

lidmaat weer in die gemeente in te trek. Dit kan meewerk om reeds oorlaaide 

predikante se las te verlig, veral as so 'n reflekteringspan later selfstandig sy 

terapeutiese werk kan voortsit. 

6.3.5 Predikantgroepe 

In die lig daarvan dat daar deur Kotze en Kotze (1993:363-364) daarop gewys 

word dat daar die af gel ope tyd baie predikante met stresverwante probleme is, kan 

die gebruik van reflekteringspanterapie hierdie saak help aanspreek, veral as 'n 

groep predikante so 'n reflekteringspan vorm. Uit die navorsing is dit duidelik dat 

die groep self ook voordeel trek as hulle besig is om ander by te staan met hulle 

probleme. Predikante is dikwels in 'n situasie waar hulle hulself nerens kan wend 

met hul probleme nie, omdat die predikante so 'n besonderse plek in die 

samelewing inneem. Burger (1991a:53) maan egter: 'Predikante is gewone mense 

wat ook probleme ontwikkel en, soos alle mense, party van die probleme self nie 

goed kan hanteer nie.' Die skep van ondersteuningsgroepe wat die nodige 

reflekteringspanterapeutiese opleiding gehad het, kan van ontskatbare waarde 

wees. 

6.3.6 Jeuggroepe 

Uit eie ervaring het ek geleer dat naskoolse jeug, veral die wat nie na 

opleidingsinrigtings toe gaan nie, se dat die kerk niks het om vir hulle te bied nie. 

'n Deel van die probleem is dat die kerk hierdie jong mense nie aktief in een of 

antler betekenisvolle program betrek nie. As die persone deel gemaak word van 'n 

reflekteringspan, kry dit wat hulle by die kerk doen vir hulle meer betekenis. 

Bybelstudie op bybelstudie is 'boring' soos hulle dit self verwoord. Deur die 

terapiesituasie wat maar 'n mikro-kosmos van die kerkgemeenskap is sal die 

norme en waardes van die Christengemeenskap ook help in die opbou van so 'n 

jong mens. 

6.4 MOONTLIKE AANWENDING VAN REFLEKTERINGSPANTERAPIE IN 

DIE ALGEMENE SAMELEWING 

6.4.1 Probleme met die gebruik van reflekteringspanterapie 

Omdat dit moeilik kan wees om 'n groep terapeute bymekaar te kry vir terapie

sessies, en ook om dit 'n moontlike finansieel haalbare proposisie te maak, moet 

daar gekyk word na hoe hierdie bruikbare terapeutiese prosedure 'n meer 

algemene toepassing kan kry. White (2000:65) se: 'We have drawn these 

audiences from a wide range of contexts - from family and friendship networks, 

from school and work-place environments, from pools of acquaintances, 

including neighbours and shopkeepers, and from communities of people who are 

unknown to the persons who are seeking consultation.' Hulle maak ook gebruik 

van kliente wat die proses deurloop bet. Hieronder volg 'n lys van verskillende 

plekke waar reflekteringspanterapie aangewend kan word in die Suid-Afrikaanse 

konteks, met kort aanmerkings by elkeen om nadenke en verdere navorsing oor 

moontlike aanwending te stimuleer. 

6.4.2 Aanwending in totale versorgingseenhede 

In 'n sentrum waar meer as een gekwalifiseerde terapeut werksaam is, kan daar 

moontlik een keer per week reflekteringspanterapie aangebied word. Daardeur 

word daar geleenthede geskep om 'n besondere nuwe soort terapie aan kliente te 

gee. Ook baat die terapeute by hierdie gesamentlike sessies, veral in die lig 

daarvan dat daar gesoek word na voortdurende opleiding vir reeds praktiserende 

terapeute. 

6.4.3 Gebruike in rehabilitasie-inrigtings 

Hier word daar gedink aan tronke, plekke van veilige bewaring, nywerheidskole 

en sentra waar daar gewerk word met mense wat wil rehabiliteer van misbruik 

van verdowingsmiddels of antler trauma, dit wil se, plekke waar die inwoners vir 

lang rukke moet bly. In sulke sentra kan daar groepe van geselekteerde inwoners 

opgelei word om as 'n reflekteringspan op te tree onder leiding van 'n 

gekwalifiseerde reflekteringspanterapeut. Hulle kan dan aangewend word om 

medebewoners as ondersteuningsgroep te help of om terapeutiese bystand aan die 

reflekteringspanterapeut te verleen. 

6.4.4 Opleidingsentra 

By skole, kolleges en universiteite kan daar gebruik gemaak word van leerkragte 

om as reflekteringspan op te tree, weereens onder leiding van 'n gekwalifiseerde 

reflekteringspanterapeut. In instellings waar leerders meer volwasse is, kan daar 

selfs van die leerders opgelei word. Natuurlik kan daar van studente wat in die 

sosiale wetenskappe spesialiseer aangewend word om as reflekteringspan op te 

tree, telkens onder leiding van 'n reflekteringspanterapeut. Hierdie groepe kan van 

groot nut wees vir hulle medeleerders as deel van 'n terapeutiese span of 

ondersteuningsgroep. Hulle kan ook aangewend word om diens te lewer in minder 

gegoede areas waar dienste teen 'n nominale vergoeding of gratis gelewer kan 

word. 

6.4.5 Staatsinrigtings 

In inrigtings waar daar groot hoeveelhede personeel is soos in hospitale, die 

weermag en die polisie kan die lede van so 'n instansie ook opgelei word om as 

reflekteringspanne te dien. Daar bestaan gewoonlik alreeds in hierdie soort 

organisasies 'n sekere mate van kameraadskap wat net tot voordeel van die 

reflekteringspanterapie gebruik kan word. Dus kan lede mekaar help deur 

ondersteuningsgroepe. Hulle kan ook onder lei ding van 'n 

reflekteringspanterapeut help in traumagevalle soos byvoorbeeld verkragting en 

huisgeweld. 

6.4.6 By groot traumagebeure 

In traumasituasies van groot omvang is daar dikwels mense wat hulle hulp 

aanbied maar wat nie na behore aangewend kan word nie. Onder leiding van 'n 

gekwalifiseerde reflekteringspanterapeut kan daar gebruik gemaak word van die 

mense. Hulle kan dan as reflekteringspanne saamgestel word en opgelei word in 

basiese reflekteringspanprosedures. Omdat daar bevind is dat die tydsduur van 

terapie aan die hand van reflekteringspanterapie korter is as een op een sessies 

vorm dit 'n ideale aanwending. In samewerking met 'n reflekteringspanterapeut 

kan getraumatiseerde persone dus terapie ontvang wat volgens die beskikbare 

navorsing vinnige resultate lewer. 

6.5 REFLEKTERING OP DIE NA VORSINGSBEVINDINGS AS GEHEEL 

Hierdie studie is glad nie 'n volledige beskrywing van reflekteringspanterapie nie. 

Die deelnemende groep was te klein om al die moontlike onderdele van die 

terapeutiese verhaal na behore uit te lig. Die narratiewe beginsel dat elke verhaal 

weer altematiewe verhale moontlik maak, is ook hier van toepasing. Dus sal die 

verhaal oor reflekteringspanterapie altyd weer anders beskryf kan word. Soos 

McLeod en Balamoutsou (1996:73) dit stel aan die hand van Bruner se werk: ' ... 

narratives are vehicles for expressing the "landscape of action" and "landscape of 

consciousness" of the narrator'. Soos elke nuwe klient sy/haar verhaal oor die 

terapie by die huidige verhaal voeg, word reflekteringspanterapie ryker beskryf 

en word dit telkens weer nuut, sodat die klient altyd die beste moontlike 

terapiesituasie kan beleef om hulle lewensverhaal 'anders' te beskryf, tot 

voordeel,. van die klient self. 

Ten spyte van vrae in die onderhoude wat juis negatiewe opmerkings 

aangemoedig het, was daar net een persoon wat negatief op die 

reflekteringspanterapie reageer het. Die negatiewe kommentaar wat wel 

voorgekom het, is in Hoostuk Drie opgeneem; al is dit die aanmerkings van 'n 

enkele persoon kan dit nie ignoreer word nie. In Hoofstuk Vyf is die kommentaar 

nie onder 'n aparte hoof bespreek nie, maar dit word onder ander hoof de, waar die 

negatiewe opmerkings van die klient wel die verhaal be'invloed het, bespreek. 

Daar is daarin geslaag om sekere van die belangrike aspekte van 

reflekteringspanterapie uit te lig. Hierdie navorsing is maar die begin van die 

beskrywing van reflekteringspanterapie. As die werk voortgesit kan word deur 

ander navorsers (soos hierbo voorgestel) sal die onverwoorde altematiewe 

terapeutiese verhaal uitkristalliseer. Die vertel en die her-vertel van die 

terapeutiese verhaal moet tot 'n ryker beskrywing van daardie terapeutiese 

verhaal lei. 

Die skepping van 'n naam vir hierdie besondere werkswyse wat by die ITO 

toegepas word, was in geen opsig beplan nie. Dit het egter net al hoe duideliker 

geword dat bier 'n prosedure gevolg word wat nie deur die begrippe wat verwoord 

word in ander benamings, soos reflekterende spanwerk, na behore beskryf word 

nie. In die literatuur is dit duidelik dat daar geen vaste naam vir die werkswyse is 

nie~ Jenkins (1996) praat van 'reflecting team practice' en dan weer van 

'reflecting team therapy' en dit wil voorkom of daar nie 'n onderskeid is nie. So 

praat Young et al ( 1997) weer van 'reflecting team approach', maar stel later voor 

dat daar eerder van 'reflecting team process' gepraat moet word. Young et al 

(1997:35) en Smith et al (1993:40) spreek hulle egter uit teen die gebruik van 

'reflecting team technique', want hulle meen die prosedure is meer as 'n tegniek 

wat so nou en dan toegepas kan word. 

Ek stem saam met Hoffman (1990) wat se die 'reflecting team approach is a 

therapeutic stance'. 'n Selfstandige werkswyse met sy eie besondere kenmerke en 

met soveel potensiaal vir die dekonstruksie van probleme van kliente, regverdig 

die skepping van 'n naam wat <lit sal uitlig as iets anders. Soos uit die bespreking 

hierbo duidelik blyk, ontstaan die behoefte aan 'n naam nie in sy geheel by my nie 

maar is reeds deur ander teoretici in die lewe geroep omdat hulle meen die 

werkswyse is nie net nog 'n tegniek nie maar 'n volledige terapie. Die kliente 

ondersteun hierdie mening met hulle uitspraak. Hulle 'beleef <lit as 'n baie 

volledige soort terapie en sal altyd weer aan die groepterapie wil deelneem'. 

Die spekulasie oor die moontlike aanwending van die reflekteringspanterapie in 

Hoofstuk Ses was gemik op die stimulering van die gebruik van 

reflekteringspanterapie, maar ook om aan te toon dat daar ruim plek is vir verdere 

navorsing op die gebied. Daar is altyd besware wanneer 'n reflekteringspan 

gebruik moet word in terapie, die spekulasie mag die oe oop maak vir moontlike 

aanwendings geleenthede. 

Teoreties gesproke is <lit duidelik <lat die laaste woorde nog lank nie oor die 

onderwerp gese is nie. Polkinghome (1988: 175) se narratiewe diskoerse 

'produce[s] likehood' en nie onwrikbare waarhede nie. Ook wat 

reflekteringspanterapie betref is hierdie studie maar net die begin van die 

daarstelling van beginsels en riglyne waarbinne reflekteringspanterapie 

funksioneer. Raakpunte met pastorale terapie is wel bespreek, maar daar is nog 

veel meer wat daaroor gese kan word. Dat die narratiewe model 'n sterk invloed 

het op die reflekteringspanterapie kan nie betwyfel word nie, want selfs die 

kliente lig die narratiewe aspekte uit sonder dat hulle kennis van die narratiewe 

werkswyse het. Die aansluiting tussen die narratiewe model en die natuurlike 

aspekte van die reflekteringspan is opvallend. Clandinin en Connelly (1991:263) 

stel dit as volg: ' ... a narrative is both inescapably practical and theoretical.' 

Hoe belangrik die reflekteringspanterapie vir die kliente is, word verwoord in die 

slotwoorde van 'n jong respondent wat se: 

'15a'e,,1 ~ . c\af'llLJ e \I~ r · o\ 
~u\\~ c<'Oe\~ ~ 

c \tai\ ':..~\ \Q.., 
~ \?~t? * 

BYLAAGA 

VOORLOPIGE VRAELYS VERKRY UIT LITEReRE STUDIE 

1. Wat is u ervaring met die reflekterende span? 

2. Is reflekterende spanterapie na u mening 'n bruikbare instrument? 

3. Hoe <link u werk die reflekterende span? 

4. As die spanlede mekaar weerspreek of selfs van mekaar verskil het oor u aangeleentheid, 

hoe het dit u be'invloed? 

5. Hoe sien u die verskil tussen 'n een tot een terapie en die spanwerkterapie? 

6. Het die spansamestelling 'n invloed gehad op die terapeutiese proses? 

7. Sou dit verskillend gewees het as die onderhoudterapeut van 'n ander geslag was? 

8. Sien u die reflekterende span as 'n belangrike onderdeel van die terapeutiese proses? Hoe 

dink u het die span die proses be'invloed? 

9. Wat het u van die reflekterende span geleer? 

10. As u die bestuurder van die reflekterende span was, wat sou u verander? 

11. As u die bestuurder van die reflekterende span was, wat sou u behou? 

12. W anneer het die reflekterende span die proses van terapie versteur? 

13. Wanneer het die reflekterende span eerder afgebreek as opgebou? 



BYLAAGB 

VERWERKTE VRAELYS DEUR SUPERVISORS EN KLIENTE 

1. Wat is jou mening oor die luisterspan? 

2. Hoe was jy ingelig oor die terapie met die luisterspan as dee! daarvan? 

3. Wat was jou verwagting van hierdie soort terapie en van die luisterspan? 

4. Was die luisterspan vir jou van waarde? lndien wel, spesifiseer asseblief. 

5. Hoe was die luister moontlik nie van waarde nie? 

6. Hoe dinkjy oor die werkswyse van die luisterspan? 

7. As die spanlede mekaar weerspreek of selfs van mekaar verskil het oor jou 
aangeleentheid, hoe het dit jou bei'nvloed? 

8. Hoe sien jy die verskil tussen 'n een tot een terapie en die spanterapie? 

9. Het die spansamestelling 'n invloed gehad op die terapeutiese proses? 

10. Sou dit verskillend gewees het as die onderhoudterapeut van 'n ander geslag was? 

11. Sien jy die luisterspan as 'n belangrike onderdeel van die terapeutiese proses? 
Hoe dink jy het dit die terapeutiese proses bei'nvloed? 

12. Wat het jy van die luisterspan geleer? 

13. As jy die bestuurder van die luisterspan was, wat sou jy verander? 

14. As jy die bestuurder van die luisterspan was, wat sou jy behou? 

15. Het die luisterspan die proses van terapie versteur? 

16. Indien wel, wanneer? 

17. Wanneer het die luisterspan se kommentaar eerder af gebreek as opgebou? 

18. As jy weer terapie nodig het, sou jy weer van 'n luisterspan wil gebruik maak? 

19. Hoekom? 

20. Is daar iets wat jy by hierdie reeks vrae wil byvoeg? 

21. In jou gesprek, is daar van verskillende metodes gebruik gemaak om notas 
te neem? Hoe het jy dit beleef? 

22. Hoe sou jy die algemene atmosfeer in die lokaal waar die terapie plaasgevind het, 
beskryf? 

23. Het die luisterspan najou mening soms te lank gepraat? Verduidelik asseblief. 

24. Hoe beleef jy dit as die luisterspanlede besonderhede van hul persoonlike lewe met 
die groep deel? 

25. Hoe hetjy hierdie onderhoud beleef? 



BYLAAGC 

DIE VOORLOPIGE SAAMGESTELDE VERHAAL SOOS AAN 

DIE KLIENTE VOORGELE VIR FINALE 

REFLEKTERING 

Geagte Respondent 

In die beskrywing wat bier volg vind u 'n samevatting van alles wat u in die onderhoude aan 

my gese het. In die beskrywing sal u, ook u eie woorde erken. Daar sal verder duidelike 

tekens wees van ander mense se woorde wat dieselfde betekenis het as dit wat u gese het. 

My versoek is nou dat u asseblief die stuk deurlees. Gee dan in die kantlyn enige 

kommentaar wat van toepassing is op die metode van terapie wat u ontvang het. Skryf 

enigiets by wat u mag voel weggelaat is. 

Van u het nie aan die eerste rondte onderhoude deelgeneem nie, maar ook u sal u eie 

ondervinding kan meet aan dit wat hier gese word. Lees gerus deur en voeg u mening by of 

beaam dit wat ander gese het. U bydrae is vir ons van groot belang. 

Dankie vir u samewerking ook om ons te help om altyd op die voorpunt van terapeutiese 

ontwikkeling te bly. 

Die hele groep set-up was vir my baie oulik. Die span het werklik 

geluister na dat wat ek gese het. Dit kon mens sien wanneer hulle 

terugvoer gee, dit was rerig van toepassing op 'n mens. Hulle is nie 

aanvanklik deel van die gesprek nie. Tog neem hulle in so 'n mate 

deel dat hulle soms lag of 'n geluid maak wat vir my laat weet dat 

hulle intens luister. Hulle pla rerig nie, jy is so besig met die terapeut 

jy sien hulle nie eers nie. Dit voel of ek net met die oom gepraat het. 

W anneer hulle met mekaar praat en nie met my nie laat dit my veilig 

voel. Dit is lekker want dit is 'n baie beskermende omgewing. Dit is 

of ek daar buite staan en hoor wat hulle se van my probleem. 

Ek was goed ingelig voor die tyd, hulle het vir my gese hoe die span 

te werk gaan. Dit was 'n volledige verduideliking, hulle het selfs vir 

my die name genoem van die mense wat deel was van die span. Ek 

was nogtans bevooroordeeld, ek hou nie van terapie nie. Ek het 

gedink omdat dit 'n groep is gaan dit 'n klomp sielkundiges wees 

wat jou uitmekaar gaan trek. Toe ek hier kom en die span aan my 

voorgestel word, het ek besef dat dit nie so gaan wees nie. Die 

atmosfeer was vriendelik en rustig - 'n mens voel tuis. Tog was dit 

daar aan die begin moeilik, maar later was dit vir my lekker. So na 

die tweede keer was ek gemaklik. 

Die andersheid van die situasie het gemaak dat ek weer hiema wil 

kom. Ook die verskeidenheid laat 'n mens terugkom. Hierdie groep 

was vir my soos gewone mense en dit het my op my gemak gemaak. 

Die groep was heeltemal spontaan, so gemaklik. Jy weet 

sielkundiges kyk te analities na 'n mens. Hulle soek altyd vir 

betekenis wat agter dit wat jy gese het, skuil. Dit is glad nie wat jy 

gese het nie, dit is wat hulle dink. Hulle soek vir fout in jou 

mondering; hulle gebruik selfs psigometriese toetse daarvoor. 

Daarteenoor was die span baie ondersteunend, net die glimlag van 

die een tannie het my gehelp om weer aan te gaan. Groter span, 

groter ondersteuning en groter empatie. Hulle praat altyd oor dit wat 

jy gese het, dit wat vir jou belangrik was. Hulle luister na dit wat jy 

se en tel die positiewe aspekte op in dit wat jy vertel het. Hulle 

herinner jou daaraan soos die gesprek vorder. 'n Ou loop positief 

daar uit, dit motiveer jou. Die goed wat hulle noem is nie vreemd 

nie, maar is goed wat jy van jouself vergeet het, waaraan jy nie eens 

dink nie. Jy luister wat hulle se en dit laat jou dink aan ander 

moontlikhede om die probleem aan te spreek. Daar is geen enkele 

regte of verkeerde antwoord op die probleem nie. Dit is nie net 'n 

eenrigting storie nie. Die verhouding tussen die lede van die span en 

hulle terugvoer vanuit hulle verwysingsraamwerk, die rykheid van 

hulle ervarings bring verskillende persepsies in die saak in. Sonder 

dit sou die situasie armer gewees het. Dit is soos brandstof wat 'n ou 

nogal nodig het. 

Hulle vertel jou nie wat jy moet doen nie, maar lig uit wat jy al reeds 

gedoen het. Hulle laat jou jouself sien. Daarom kan jy verander. In 

hulle terugvoer sien jy verskille wat daar tussen hulle is, oor wat daar 

nou net gese was. Dit is duidelik dat elkeen goed en met ems 

geluister het, dit was egter verrassend om te sien hoeveel 

verskillende menings daar was. Vir my is dit beter dat daar 'n klomp 

opinies is, elkeen spreek iets raak aan wat ek glo die Here vir hulle 

gee. Die verskeidenheid van die terugvoer was vir my belangrik. In 

hierdie verskeidenheid was goed wat 'n bietjie vreemd voorgekom 

het, maar dit laat 'n mens dink. Dit is die goed wat mens huis toe 

neem en waaroor jy sit en dink. Dit gee soveel ruimte om jou 

probleem anders te sien en jou eie keuses te maak. Jy kan dink as jy 

by die huis is, gevoelens evalueer en kombineer, dit laat jou beter 

voel. Dit laat jou denke verander en daarmee saam jou handelinge. 

As mens een op een is laat dit dinge verby gaan, maar waar jy in 'n 

groep is, is daar altyd een of twee wat dit anders verstaan en goed 

raak sien. Dit ontglip nie so maklik nie. Dit wys nogmaals hoe goed 

die span luister voor hulle praat. Hulle luister, neem notas en 'n 

mens kan nie notas skryf as jy nie rerig luister nie, hulle stel regtig 

belang. Hulle neem werklik deel in dit wat jy se, selfs meegevoel 

word deur die span weerspieel, as jy praat oor goed wat seermaak, 

daarin vind ek ondersteuning. Dit is vir my of mens partykeer iets se 

wat jy self nie besef nie. Die probleem word vir my soos iemand 

anders se probleem, ek kyk na dit of soos deur 'n venster daar van 

buite. Mens verstaan jou probleem beter as jy jou kan distansieer 

daarvan en hoor hoe antler mense daarvan praat. Die span laat dinge 

net vinniger gebeur. 

As die spanlede van mekaar verskil het, het dit gewys dat daar geen 

'open and close' situasie is nie. Verder sien jy dat jy nie abnormaal 

is as jy met konflikterende gedagtes sukkel nie, want antler mense 

verskil ook oor dieself de dinge. Ek het dan ook met sekere spanlede 

beter gei'dentifiseer. Dit het vir my die geleentheid gelaat om te se ek 

stem nie saam met jou nie, en ja, <lit is hoe ek dinge doen. J a, <lit laat 

spasie om te redeneer. Niemand hoef die ander een te oortuig nie. 

Dit is belangrik om hulle insette te boor. Al was daar verskille, was 

die atmosfeer ontspanne, daar is 'n besondere verhouding tussen 

hulle. Hulle beredeneer dinge op 'n ordentlike manier, hulle manier 

van werk leer jou om op 'n ander manier op te tree in jou eie 

situasie. Dit was ook vir my lekker. Hulle bet my nooit laat voel 

hulle druk my nou in 'n hoek vas nie, die keuse le by my. 

Hulle bet altyd bedoel wat hulle gese bet sonder om jou te evalueer. 

Hulle bet nie probeer se wat hulle <link jy wil boor nie, maar was 

eerlik in hulle terugrapport. Hulle was ook nooit veroordelend nie. 

Hulle soek nooit fout nie. Hulle bly by wat jy gese bet. Dit gaan 

nooit oor 'n ander persoon nie, net oor jouself. Hulle skryf ook nie 

aan jou voor wat om te doen nie. Dit kom voor of hierdie mense 

rerig wil help, want hulle verstaan jou. Die hele terapieproses is meer 

menslik. Die spanlede met wie ek aan die begin nie so goed 

gei'dentifiseer bet nie, selfs hulle bet met verloop van tyd verander. 

Dit was vir my of van die spanlede mettertyd my ook anders begin 

sien bet, hulle bet my gesien vir wie ek werklik is. Die span voel 

soos 'n nuwe farnilie wat jy bykry. Ek het soms gevoel hulle moet 

meer kere praat, veral as die terapie eers gevorder bet. Mens soek na 

meer idees van hulle af. 

Die een op een situasie is soms verkieslik maar dit is baie formeel. 

Ook voel dit soms of dit vassteek dat daar nie klaarheid kom nie. 

Die proses beweeg nie aan nie. In die groep is dit in 'n sekere mate 

meer ontspanne. Die spanterapie is vir my die ideale situasie, want 

dit laat alles vinniger gebeur. In die een op een situasie leer jy die 

terapeut so goed ken dat jy weet waar jy jou kanse kan vat. Ja, ek het 

gemanipuleer - net voor my egskeiding was ek en my man by 'n 

berader, maar ek ken die prosedure en het dit gebruik om uit die 

situasie te kom. Die psigiater kon ek manipuleer, maar nie die 

sielkundiges nie. Die ouens [psigiater] vra dieself de vrae oor en oor; 

dis nie of hulle rerig belangstel in die terapie wat hulle gee nie. Jy 

speel maar saarn, want jy weet dat die geld wat hulle kry vir hulle 

belangriker is as die terapie wat hulle gee. Dit is een ding wat jy nie 

in die groep kan doen nie. Jy moet maar jouself bly. 

Ek was gevoelig vir die aantal lede in die span. Ek kan onthou dit het 

my gepla toe daar van die spanlede afwesig was by 'n sessie. Dat 

daar van albei geslagte in die span was, maak nie eintlik saak nie. Dit 

gaan nie oor die span nie, maar dat hulle die probleem wegvat van 

jou en hier eenkant sit. Tog <link ek nou dat dit is nodig om albei 

geslagte daar te he, die gesamentlike ondervinding. Ja, mans en 

vrouens sien dinge tog anders, vir my is mans van Mars en vroue van 

Venus. Die verskille moet daar wees. Dit is goed dat daar ma's en 

pa's was om die saak van twee kante te sien. Daar moet balans wees. 

Vroue was vir my belangrik - hulle weet van vroue se dinge. Ek het 

so soort van gewag vir wat hulle gaan se. Tog was daar van die mans 

by wie ek sterk aansluiting gevind het, al is ek 'n vrou. Die 

verskillende geslagte in die groep het sy voordele veral omdat daar 

mense was met 'n familiesamestelling soortgelyk aan myne. Dit het 

gemaak dat hulle my beter verstaan, want soortgelyke probleme 

word so ms ook deur hulle beleef. Die een spanlid het selfs vir my 

kom se dat hy baie uit die terapiesessie geleer het oor sy eie lewe. 

By die terapeut is die geslag nie so belangrik nie. 'n Oom of 'n 

tannie, dit sal maar dieself de gewees het. Daarteenoor mag dieself de 

geslag terapeut vir antler belangrik gewees het as gevolg van 

besondere situasies. 'n Man kan tog nie die goed met 'n vrou praat 

nie. Ek <link dit sou !anger gevat het as dit 'n vroueterapeut was. 

Ons vrouens sou !anger oor antler klein dingetjies gesels het. Mans is 

meer ongeduldig; hulle wil gou by die eindpunt uitkom. Tog <link ek 

die terapeut is nie so belangrik nie, die span kan maar om die beurt 

as terapeut optree. Dit gaan oor hulle vaardighede en nie die geslag 

van die terapeut nie. Ek wil vertroue in die terapeut he. Dit het by 

my gebeur dat die terapeut geruil het. Die tweede terapeut het weer 

op 'n ander manier sy vrae gevra, wat my weer op 'n antler manier 

na my probleem laat kyk het. Hy het gekrap waar daar normaalweg 

nie gekrap word nie. Dit het 'n hele klomp nuwe dinge op die tafel 

geplaas. Aan die anderkant ontstaan daar tog 'n verhouding met die 

terapeut en daar is die wat eerder by een terapeut wil bly. 

Die blaaibord was vir my snaaks aan die begin maar dit was goed om 

te sien daar staan dit waaroor ons gepraat het. Dit het ook gehelp om 

die gesprek op die onderwerp te hou. Die blaaibord was vir my 'n 

integrale deel van die terapie. Ek kon terugkyk en daarna verwys as 

ek oor 'n spesifieke deel van die onderhoud meer wou se. Daar word 

soveel inligting gegenereer, daar moet net rekord gehou word. Die 

blaaibord is nie net vir notas nie, ons het ook na die prentjies gekyk 

hoe die familie werk. 

Ek beleef dit as 'n baie volledige soort terapie en sal altyd weer aan 

groepterapie wil deelneem. Dit was vir my lekker. Die spanterapie is 

vir my die ideale soort terapie. Ek sal nooit weer in 'n een tot een 

terapieproses wil gaan nie. Definitief groepsterapie as ek dit weer 

mag benodig, want ek is baie tevrede met die terapie. 

Daar was egter vir my aan die begin 'n vraag oor die opleiding van 

die span: het hulle werklik die kennis om my probleem te hanteer? 

Hulle is nie sielkundiges nie. Sal hulle opgewasse wees om my 

probleem te behandel? Toe ek nou eers met hulle 'n pad geloop het, 

was dit egter nie 'n probleem nie. 

Ek het nie baie van die blaaibord gehou nie. Dit was vir my of die 

terapeut dit gebruik as hy my verloor het. Dit werk nie rerig vir my 

nie, dit kan dalk vir antler werk. 

W anneer hulle verwysings na 'n persoonlike voorval maak. Dit was 

vir my of die gesprek na hulle verskuif. Dit is nie sleg nie want hulle 

probeer seker 'n punt staaf. Die persoonlike opmerkings neem tyd en 

vat die fokus weg. 

Miskien moet daar gekyk word na die tyd, as die sessie na sy einde 

kom, was dit soms vir my te kortaf. Berei die persoon voor vir die 

einde en maak seker of daar nie nog iets is wat hulle wil se nie. 

'Time management' in die sessie. 

Ek was op kort kennisgewing gese van die span. Ek het nie die span 

verwag nie, ook het ek nie geweet hoe die terapie werk nie. Daar by 

die deur het ek vasgesteek, maar ek bet geweet ek kan nie nou daar 

uit nie. Tog het hulle vir my gese ek hoef nie aan die spanterapie 

deel te neem nie, so ek was nie gedwing nie. Ons het soms sommer 

so onder mekaar gesels, ek met hulle en dan weer met die terapeut. 

Ek dink hulle evalueer wel, maar dit was nie in enige vorm aan my 

teruggegee nie. Ek het verwag dat bulle vir my antwoorde moet gee. 

Hulle is mos baie met kundigheid, daarom kan dit gou gaan. Dit bet 

nie so gebeur nie. Hulle bet nie vir my daardie antwoorde gegee nie. 

Ek is weer terug waar ek was. Nadat dit aanvanklik beter gegaan bet. 

Maar ons is nog steeds besig om daaraan te werk. 




